
題巽上人游息軒

作者：戴良　元末明初

本作品收錄於《列朝詩集/甲前05》

名山鬱岧嶢，飛軒起弘敞。

覺花墮檻明，忍草緣階長。

日落萬壑冷，風振百泉響。

掃庭驅虎出，倚欄延月上。

雲影共棲息，山光同偃仰。

晚磬度筠清，夕窗含澗爽。

偶造幽人境，獲陪芳景賞。

談玄悟道言，觀妙滅塵想。

良游雖暫適，多累詎長往。

所以俗中人，昏昏在天壤。

此作品在全世界都属于公有领域，因为作者逝世已经超过100年，且作品于1931年1月1日

之前出版。

